
Мақола ба баррасии марҳилаҳои пайдоиш ва тарақии тамаддуни суғдӣ дар Осиёи Миёна 

бахшида шудааст.Тазаккур меравад, ки суѓдиён яке аз ќавмњои ќадимтарини Осиёи Миёна буда, 
дар ташаккули тамаддуни љањонї наќши муњим гузошта, оѓози тамаддуни онњо ба њазорсолаи IV 
то мелод рост омада, раванди ташаккули он ба чанд марњила таќсим мешавад. Таъкид шудааст, 
ки нишонаи аввалини тамаддуни суѓдиён Саразми бостон мебошад. Марњилаи дуюми тамаддуни 
Суѓд ибтидои њазорсолаи I то мелод оѓоз меёбад, ки ин замони ташаккули худи суѓдиён њамчун 
гурўњи мустаќили этникї аст. Бо пайдоиши эллинизм марњилаи сеюми ташаккули фарњанги суѓдї 
оѓоз ёфта, то нимаи дуюми асри IV давом кардааст. Марҳилаи чорум, ки ба нимаи дуюми асри IV 

рост меояд, бо ҳуҷуми ќавмњое оѓоз мешавад, ки суғдиён онњоро бо номи хуннҳо медонистанд. 
Марњилаи панљуми ташаккули фарњанги суѓдї аз асри V то истилои арабњо давом кардааст. 
Марњилаи шашуми ташаккули фарњанги суѓдї ба замони истилои арабњо рост меояд. Истилои 
арабњо барои пањншавии дини ислом ва забони арабї дар Мовароуннањр, аз љумла дар Суѓд 
мусоидат намуд.  

 

Ключевые слова: Согд, согдийцы, периодизация, культура, Саразм, градостроительство, 
искусство 

В статье речь идёт об этапах становления и развития культуры согдийцев. Отмечается, что 
согдийцы как один из древнейших народов Средней Азии оставили важный след в становлении 
мировой цивилизации. Подчеркивается, что время становления их цивилизации соответствует IV 
тысячелетию до нашей эры и разделяется на несколько этапов. Первым признаком согдийской 
цивилизации является древний Саразм. Второй этап формирования цивилизации согдийцев 
ознаменован началом I тысячелетия до нашей эры. Это время становления согдийцев как 
самостоятельной этнической группы. Отмечается, что с происхождением эллинизма начинается 
третий этап согдийской культуры, который продолжается до второй половины IV века. 
Четвертый этап, соответствующий второй половине IV века, начинается с нападением тех 
народов, которых согдийцы знали как гунны. Пятый этап сложения согдийской культуры 
продолжается с V века до арабских завований. Шестой этап становления культуры согдийцев 
соответствует периоду арабских завоеваний, способствовавших распространиению ислама и 
арбского языка в Мавераннахре, в том числе, в Согде.  
 

Key words: Sughd, Sugdians, periodization, culture, Sarazm, urban planning, art 
The article dwells on the stages of Sughdians` culture formation and development. It is underscored 

that Sughdians as one of the most ancient peoples of Central Asia left an important mark on the world 
civilization formation. The author lays an emphasis upon the idea that the time of their civilization 
formation corresponds to the 4-th millennium BC and is divided into several stages. The first sign of 
Sughdian civilization is the ancient Sarazm. The second stage of Sughdian civilization formation was 
marked by the beginning of the 1-st millennium BC. This is the time of Sugdians formation as an 
independent ethnic group. It is noted that with the origin of Hellenism, the third stage of Sughdian culture 
begins, which continues until the second half of the IV-th century. The fourth stage promoting the second 
half of the 4-th century begins with the attack of those peoples whom Sughdians knew as Khuns. The fifth 

stage of Sughdians` culture formation continues from the 5-th century to Arab conquests. The sixth stage 
of the former corresponds to the period of Arab conquests contributing into spread of Islam and Arabic 
language in Maverannahr, namely, in Sughd. 
 

Яке аз марказњои тамаддуни ќадим ва асримиёнагии љањон вилояти таърихї-фарњангии Суѓд 
буд. Суѓдиён – мардуми ќадимтарини Осиёи Миёна, ки номи онњо дар боби аввали “Вандидод”- 
и “Авасто” зикр шудааст, дар ибтидои њазорсолаи I то мелод ташаккул ёфта, дар тамаддуни 
љањонї наќши муњим гузоштаанд [1,с.16]. Ташаккули фарњанги суѓдї аз якчанд марњила иборат 

аст. Новобаста аз он ки номи суѓдиён дар давраи номбурда ёдрас шудааст, тамаддуни онњо ба 
давраи нисбатан пештар рафта мерасад ва он дар ёдгории Саразм ифода меёбад.  

Аз макони љомеањои нахустини зироаткори барваќти љануби Осиёи Миёна њазорњо километр 
дур бошад њам, Саразм дар омўзиши њамгироии фарњангии одамон дар њазорсолањои IV-Ш то 
мелод ањамияти махсус дорад. Њамон давр Саразм дар љањони шикорчиёну моњидорон бо 
фарњанги неолитї чун нуќтаи пешќадами работи онњо хизмат мекард. Саразм осори нахустини 
тамаддуни мутараќќии суѓдиён аст, ки дењаи намуди нахустшањриро доро буд. Вай дар ќатори 
ёдгорињои њамназираш дар инкишофи тамаддуни давраи биринљии њудуди Осиёи Марказї 
сањми худро гузоштааст. Ин ёдгорї на танњо барои пажўњиши таърихи ќадими халќи тољик, 
балки Шарќи куњан низ ањамияти бузурги таърихї дорад. Њориќаи Саразм дар он ифода 
меёбад, ки вай чун намунаи мањали зироаткории муќимии љануби Осиёи Миёна дар шимол 
пайдо шудааст. Чуноне ки В.М. Массон навишта буд, “...шањраки Саразм шањодати бебањси 
раванди маскуншавии љомеањои Туркманистони Љанубї дар болооби Зарафшони замони 
неолит аст” [8,с.152]. Дар ёдгории Саразм якчанд аломати пайдоиши аввалин шањрњоро 

мушоњида кардан мумкмн аст, ки онњо биноњои истиќоматї, кўчањои сангфарш, нобаробарии 
молумулкї ва ба табаќањои иљтимої људошавии љомеа, инкишофи баланди савдову тиљорат, 
растањои њунармандї, ба соњањо таќсимшавии мењнат (кишоварзї, чорводории айлоќї ва 
хонагї, кулолгариву маъданљўиву маъдангудозї, заршўиву заргарї, бофандагиву ресандагї, 
љармгарї, коргарди чўб, сангтарошї ва ѓайрањо), ки рукнњои хоси маданияти шањрдорї ва 
шањрсозии осиёї мебошанд. Ин марњилаи аввали ташаккули тамаддуни суѓдї аст. 

Марњилаи дуюми тамаддуни Суѓд бо ташаккули худи суѓдиён њамчун гурўњи мустаќили 
этникї рост меояд ва чуноне ки ишора гардид, ин ибтидои њазорсолаи I то мелод аст. Эњтимол 
меравад, ки дар асрҳои VIII-VI то милод он бо таъсири империяи Мод алоќаманд буд. Дар ин 
давра давлати Мод муваќќатан мавќеи худро дар Осиёи Марказї пайдо ва мустањкам карда 
буд. Ин масъала дар осори И.М. Дяконов, В.Г. Луконин, М.А. Дандамаев, Б.И. Маршак ва 
чанде дигарон инъикос ёфтааст. Мутобиќи маълумоти Б.И. Маршак ин робитаҳоро бо давлати 
Мод дар меъмории мудофиавии суғдиён мушоњида кардан мумкин аст. Аз ҷумла, онҳо дар 
деворҳои мудофиавии замонии эллинистии Афросиёби Самарќанд бо барљастагї ва равоќњои 
худ намудор шудаанд. Ин намуди ба девори Теппаи Нўши Яни Эрон шабоњат дорад. Њамин 
гуна тарњи деворро дар асри V мелодї дар қалъаҳои хурди водии Зарафшон ва Қашқадарё 
дидан мумкин аст [10,с.96]. То пањншавии таъсири Сосониён дар Суѓд, ки деворҳои азим 
месохтанд, ин кор давом кардааст.Яке аз ёдгорињои муњими архаистии суѓдиён шањраки 
Кўктеппа дар наздикии Самарќанд мебошад. Давраи аввали рушди он то асрњои X-VIII то 
мелод давом кардааст. Дар давраи аввал баробари бозмондањои ашёи сафолї, ёдгорињои 
меъморї низ ба назар мерасад. Давраи навбатии Кўктеппа бо шањрсозї алоќаманд буда, оѓози 
он ба маскуншавии ќавмњои чорводори бодиянишин рост меояд. Дар ин давра дар миёнаоби 
дарёи Зарафшон раванди шаҳрсозӣ, сохтмони каналҳои обёриро дар соҳилҳои рост ва чапи 
дарё сурат гирифтанд [9, с.142]. Дар робита бо Бохтари ќадим, аз љумла шабоҳат дар нақшаҳои 
ба ном девори муқаддаси Кўктеппа ва бино дар Тиллотеппа хоси њамин давра мебошанд. Ин 

давра бо забткорињои Ҳахоманишиён дар Осиёи Миёна ба поён мерасад.Марњилаи сеюми 
ташаккули фарњанги суѓдї дар давраи эллинистї оѓоз ёфта, то нимаи дуюми асри IV давом 
кардааст. Э.В. Зеймал [2,с.192] дар бобати мувофиқати мафҳуми «эллинизм» ба заминҳои 
шимоли Амударё дар давраи пас аз забткориҳои Искандари Мақдунӣ шубња дошт. Аќидае 
мављуд буд, ки гўё юнониҳо муддати тӯлонӣ дар Самарқанд ќарор дошта бошанд њам, аммо аз 
худ осори бадеиро мерос нагузоштанд. Асрҳои II-III ба мавҷудияти империяи Кушониён рост 
меояд. Аз ёдгорињои ин давра қадимтарин матнҳои хаттии ба забони суғдӣ, ки аз Култобеи 

Қазоқистон ёфт шудаанд, маълуманд [12,с.98]. Мутобиќи маълумоти онҳо чаҳор мулки Суғди 

Марказӣ ва Ҷанубӣ (Самарқанд, Бухоро, Кеш ва Нахшаб) дар шимол ба Чоч такя карда, барои 
мустамликадории ҳарбӣ ва кишоварзӣ дар водии дарёи Арис муттаҳид шудаанд. Дар яке аз 
катибаҳо оид ба тақсимоти замин байни бодиянишинон суғдиён маълумот зикр шудааст. 

Баъди барњамхўрии империяи Кушониён дар Тахористон давраи пуризтироб оѓоз ёфт. 
Њамин ваќт ашёе ба муомилот даромаданд, ки то ин ваќт онњоро дар хазинаҳои маъбаду, 
қасрҳо мањфуз медоштанд. Акнун имкони нусхабардории онњо, махсусан ашёи металлӣ пайдо 
шуд. Нусхаи ин мањсулот то худи Суѓд омад. Аз љумла, ашёе ба даст омад, ки онњо тасвири 
шоњи эллинистиро доштанд. Муљассамаи гаљкории олиња ба њамин давра рост меоянд [6, 233; 

c.7, 180; 11, 71]. Макони пайдоиши ин ашё ибодатхонаи Панҷакент мебошад. 

Марҳилаи чорум, ки аҳамияти муайяни таърихӣ дошт, ба нимаи дуюми асри IV рост меояд. 
Он бо ҳуҷуми халқҳои гуногун оѓоз мешавад, ки суғдиён онњоро бо номи хуннҳо медонистанд. 
То њамлаи муѓулњо ин ягона давраи таърихие буд, ки кўчманчиён чандин мулкро хароб карда 
буданд. Дар баробари ин, равандҳои барқарорсозӣ дар ин ҷо нисбат ба минтақаҳои ҷанубӣ, 
алахусус нисбат ба Тахористон тезтар мегузашт. Умуман, ҳама ҳуҷумҳои аљнабиён, аз ќабили 
кидориён, Ҳайтолиён ва туркњо ба тавсеаи доираи фарҳангии суғдиён оварда расонданд. Онҳо 
инчунин муҳоҷиратҳои калони байниминтаќавиро омода карданд, ки то истилои араб идома 
доштанд. Дар ин давра афзудани баландии қалъаи Афросиёб, бунёди қалъаҳои мустаҳкам дар 

соњилњои каналҳои калони аз дарёи Зарафшон љоришаванда ба назар мерасанд [9, с.144]. Аз 

љумла, дар соҳили чапи канали Даргом қалъаи Ҷартеппа сохта шуд, ки баъдтар ба маъбад 
табдил ёфт. Дар соҳили рост бошад, қалъаи Киндиклитеппа мављуд буд, ки баъдтар бо илова 
кардани як толор бо сутунҳо васеъ шуд. Он ба хонаҳои ашрофи Панҷакент шабоҳат дошт.  

Ҳуҷҷатҳои нави эпиграфӣ ба ин давра тааллуқ доранд. Дар онҳо расми навъи Сосониёнро 
дидан мумкин аст, ки дар он бо забони бохтарӣ «подшоҳи хуннҳо, шоҳи бузурги Кушон, 
афшини Самарқанд» навишта шудааст. Мӯҳри дар расм нишон додашуда дар Покистон ёфт 
шуд. Њамин гуна мӯҳрҳо дар қалъаи Кофирқалъаи назди Самарқанд низ кашф гардидааст. Ин 
қалъа эҳтимол шаҳри Ревдод, ќароргоњи берунишањрии ҳокимони Самарқанд мебошад. 

Марњилаи панљуми ташаккули фарњанги суѓдї аз асри V то истилои арабњо давом кардааст. 
Дар ин давра Суғд мавқеи ҳукмронро дар савдои љањонї ишғол карда буд. Ин њолат имкон дод, 
ки унсурњои бењтарини фарњанги мардуми дигар вориди Суѓд гарданд. Мавҷи аввал аз Эрони 
Сосонї дар асри V омада буд. Дар ин ваќт нақши миёнравро Тахористон мебозид. Мувофиқи 

маълумоти В.Г. Луконин дар ин љо сулолаи кушону сосонї њукмронї менамуданд [4,с.22]. Дар 

асри VI таъсиргузорї ба Ҳиндустон, ки мисли Суѓд дар њайати империяи Њайтолиён буд, 
гузашт. Ин замон чандин шаҳр барқарор карда шуданд. Дар нимаи аввали асри VIII санъати 
суғдӣ ба дараљаи баланди худ расида, хусусияти беназири ҷомеаи суғдиро инъикос мекард. 
Суѓдиён њамчунин тиљорати васеи байниминтақавиро оѓоз намуданд, ки он то истилои арабњо 
давом дошт. Давраи навбатии ташаккули фарњанги суѓдї ба замони истилои арабњо рост меояд. 
Баъди омадани арабњо барои дини зардуштӣ давраи вазнин фаро расид. Њамон ваќт баробари 
зардуштия, ки дини расмии давлатї ба њисоб мерафт, таълимоти динии зарвония, маздакия, 
яњудия ва масењия пањн шуда буданд. Дар тўли ќариб се аср дини ислом таълимоти Монї, 
Маздак, буддоия, масењият, яњудия ва зардуштияро таъќиб намуда, аз майдони дин берун 
баровард. Арабњо сохтори этникии ањолии Суѓдро вайрон карда, ба таркиби ањолии 
Самарќанд, Бухоро ва шањрњои дигар ворид шуданд.Таъсири дигари арабњо ба масъалаи забон 
буд. Мусаллам аст, ки забон воситаи муоширати байни одамон, асоси њаёти иљтимої ва 
фарњангии љамъияти инсонї мебошад. Истилои арабњо барои пањншавии забони арабї дар 
Мовароуннањр, аз љумла дар Суѓд мусоидат намуд. Арабњо доираи истифодаи забони суѓдиро 
танг карда, њама гуна осори хаттии адабиёти мањаллиро нобуд мекарданд. Аз њамин сабаб як 
муддат дар Хуросону Мовароуннаҳр забони арабї ба забони давлатї, динї ва адабї табдил 
ёфт. Баробари ин осори таъсири суѓдиёнро берун аз њудуди Суѓд ќайд кардан бамаврид аст. Дар 
замони истилои арабњо намояндагони ашрофи суѓдї ба сифати љанговарони касбї дар назди 
халифа хизмат мекарданд. Илова бар ин, њазорњо нафар суѓдиёнро чун асирони њарбї ба 
маркази хилофат бурда буданд. Агар хилофати Уммавиён ба сохтори анъанавии арабї такя 
мекарда бошанд, дар замони њокимияти Аббосиён вазъият дигар буд. Ин боиси он гардид, ки як 
ќисми ашрофони осиёимиёнагиро ба сохтори њарбию иќтисодии хилофат ворид намуданд. 
Хизмат дар артиши арабњо ихтиёрї буд. Пайдоиши суѓдиён дар навоњи марказии хилофат ба 
охири асри VII ва нимаи аввали асри VIII рост меояд. Ин љо сухан дар бораи асирони њарбї 
меравад, ки аз Осиёи Миёна бурда буданд. Тоифаи дигари суѓдиёнро маволињои ќабилањои 
араб меномиданд, ки бо сабабњои мухталиф вориди марзи хилофат гардида буданд [3,c.130]. 
Осори суѓдиёнро дар Сибир њам ёфтан мумкин аст. Онњо муддати тўлонї љузъи таркибии 
љамъияти ин минтаќа буданд. Дар водии дарёи Унга – шохоби чапи дарёи Ангара 
бостоншиносон шањраки Улан-Бореро кофтуков карданд, ки ба асрњои VIII-IX мансуб аст. Ин 



 НОМАИ ДОНИШГОЊ  УЧЁНЫЕ ЗАПИСКИ  SCIENTIFIC NOTES 
 

 44 
 

№3(68) 2021  

љо ашёи намуди осиёимиёнагї ба даст омаданд, ки аз љониби ањолии мањаллї тайёр карда 
шудаанд. Одати гўронидани уланборињо ба масењиёни несторианї шабоњат дошт [5,с.257]. 
Тадќиќотњо нишон доданд, ки сокинони Улан-Боре муњољирони суѓдии водии Чуйи Њафтрўд 
буданд. Ба ҳамин минвол, новобаста аз маскуният ва давраи таърихї суѓдиён барои пурра 
намудани хазинаи тамаддуни љањонї сањми хеле калон гузоштаанд. Ташаккули муњити бадеї, 
мањорати баланди касбии устоњо, болоравии жанрњои мухталиф ин дастоварди фарњанги суѓдї 
буд. Мероси бадеии суѓдї то замони мо омада расида, кўшиши он мардумонеро нишон додааст, 
ки тамоми фарњанги замони худро медонистанд ва ҳама хусусиятњои ба худ хоси санъату 
фарњангро нигоњ доштаанд.  

